
IL-BIEB TAL-HNIENA MIFTUH BERAH GHALL-FAMILJI

Min jista’ jifhem il-ferh li garrbu Marija u Guzeppi meta sabu mill-gdid lit-tfajjel Gesu?
X’konsolazzjoni fawret f’qalbhom meta wara zmien ta’ separazzjoni 1-Familja ta’ Nazareth
ghamlet “rikonciljazzjoni”! Meta Marija tghid li hi u Guzeppi fettxewh b’qalbhom magsuma
hija ged tfisser mhux biss kemm switilhom il-firda, imma wkoll kemm gabitilhom serhan il-
mohh u serenita tal-qalb ir-rikonciljazzjoni, jigifieri 1-fatt li regghu nghaqdu flimkien.

Bhall-familja ta’ Guzeppi l-mastrudaxxa li ta’ kull sena kienet taghmel pellegrinagg lejn it-
Tempju ta’ Gerusalemm ghall-festa tal-Ghid, illum ahna gejna f’dan is-Santwarju Nazzjonali
tal-Madonna Ta’ Pinu biex ni¢¢elebraw il-Gublew tal-Familja. Bhall-Familja ta’ Nazareth,
kwazi kull familja ghandha xi barxa fl-istonku taghha; diversi huma dawk li bhal Marija u
Guzeppi ghandhom “galb maqsuma” ghax matul il-pellegrinagg tal-hajja mizzewga u
familjari taghhom setghu “tilfu” xi haga li kienu jghozzu hafna hafna. L-esperjenza
tghallimna li huma “legjun” ir-ragunijiet li jekk ma noqoghdux attenti jistghu jmermru I-
ghaqda tal-familji taghna. Insemmi ftit ezempji: uhud setghu ghaddew minn xi burraxka
affettiva li taffettwa serjament ir-relazzjoni ta’ bejniethom; uhud jinfnew waqt maltempata
ekonomika; ohrajn jolgothom il-mard, partikularment il-mard kroniku jew li jikkawza
dizabbilta; ohrajn minhabba kwistjonijiet patrimonjali minhabba l-wirt tal-familja; u ohrajn.
Certi qaghdiet bhal dawn ikunu tant gravi li 1-membri tal-familja mhux biss “jitilfu” lil xi
hadd ghaziz ghalihom, imma I-familja kollha tmur il-bahar ghax jitilfu t-tifsira vera taz-zwieg
u l-familja.

Kemm nixtieq li llum f’dan il-Gublew tal-Hniena ghall-Familja naghmlu talba ghalenija lil
Alla kollu hniena biex matul din is-Sena Mqgaddsa hafna familji li ghandhom galbhom
imtertga jersqu lejn dan is-Santwarju f’riglejn il-Madonna Ta’ Pinu u jhossu l-farag tar-
rikonciljazzjoni u, hekk kif gralhom Marija u Guzeppi fit-Tempju, huma wkoll jimtlew bil-
ferh! Nitolbu lil Alla bl-intercessjoni ta’ Marija, Omm tieghu u taghna, biex ikisser il-vazett
tal-balzmu tal-hniena u jferrghu fuq il-griehi tal-familji taghna, konvinti li Alla ghandu I-
gawwa jfejjaq il-feriti kollha, anki dawk antiki li llum bdew jintnu ghax jerhu r-riha tat-
thassir.

Huwa interessanti li Marija u Guzeppi ma tilfux lil Gesu fis-suq imma fit-Tempju. Ikolli
nghid li 1-ghaqda taghhom ixxaqget ghax hargu minn “bieb” zbaljat — kienu ghadhom ma
fehmux li Gesu kien il-Bieb veru tat-Tempju. Ir-rikonciljazzjoni fil-Familja ta’ Nazareth
sehhet meta quddiemhom Gesu jikxef min hu tassew — li hu Iben Alla I-Missier. Bit-twegiba
tieghu li “ghandi nkun f’dak 1i hu ta’ Missieri”, Gestt mhux biss ged jurihom l-identita tieghu,
imma jfissrilhom li r-relazzjonijiet ta’ bejnietna 1-bnedmin, anki dawk naturali bhal fil-kaz
tar-rabtiet familjari, jiehdu t-tifsira vera taghhom jekk gabelxejn ikollna relazzjoni ma’ Alla.
B’din t-twegiba Gest ged juri Hniena ma’ Marija u Guzeppi u maghna. B’dan id-diskors, fil-
fatt, Gest ged jghinna nifhmu li ahna nigu minn xulxin jekk gabelxejn inkunu “nigu minn
Alla”. Ir-rabta taghna ma’ Alla taghti tifsira lir-rabtiet famljari taghna. Jekk nemmnu f’Alla,
kollox joqghod f’postu. Ir-rikonciljazzjoni ma’ Alla ghandha bhala effett ir-rikonciljazzjoni
ta’ bejnietna.



Huwa ghalhekk li xtaqt li niddedikaw il-Bieb Qaddis li ftahna llum f’dan is-Santwarju bhala
“il-bieb tal-mizerikordja ghall-familja”. Konvint li kif il-gerhat ta’ Marija u Guzeppi
ghalqu meta sabu li Gesti kien il-“bieb” tal-hajja, hekk ukoll Gest, misjuq mill-hniena, lest li
jinfaxxa I-feriti, uhud minnhom tant fondi u wesghin li ged jizvinaw il-familja tal-lum.
Ghalhekk naghmel sejha lill-familji kollha biex matul din is-Sena ta’ grazzja jigu f’din id-Dar
tal-Madonna Ta’ Pinu, li fi kliem il-qaddis Papa Gwanni Pawlu II hija Patruna tal-Familji
Nsara ta’ Malta u Ghawdex, u I-Papa Benedittu XVI fuq il-Fosos tal-Furjana fakkarna biex
insejhulha “Sultana tal-Familja”, u jidhlu minn dan il-“bieb gaddis” 1i huwa simbolu ta’ Gesu
Kristu, il-bieb tassew. Il-familja li ghandha lil Gesu bhala antiporta ta’ hajjitha kapaci taghti
toghma mgedda u dejjem gdida lir-rabtiet familjari.

Nixtieq hawnhekk irrodd hajr lil Alla ghall-hafna familji tajbin, ezemplari u b’sahhithom li
ghandna fid-Djocesi taghna li tassew fl-erba’ hitan ta’ djarhom tinxtamm il-fwieha tal-
imhabba u ta’ dik il-qdusija li ma taghmilx storbju. Grazzi, gheziez mizzewgin, ghall-fedelta
taghkom, ghall-ezempju u d-dedikazzjoni taghkom, ghall-kuragg li bih taffrontaw l-isfidi tal-
hajja ta’ kuljum, ghall-mod kif tippruvaw tlahhqu ma’ kollox u fir-ritmu mghaggel tal-hajja
ssibu hin biex tisimghu I-Kelma ta’ Alla u biex tressqu lil uliedkom lejn Kristu. Grazzi lil
dawk il-familji li jifthu 1-bieb ta’ qalbhom u ta’ djarhom ghall-membri anzjani u anki ghal
dawk it-tfal li huma niegsa mill-ghozza tal-familja. Ghandi kelma ta’ gratitudni wkoll lejn
dawk il-familji li frott il-generozita adottaw jew ged jaghmlu I-fostering. Nistedinkom, ejjew
idhlu minn dan il-Bieb halli I-inbid tal-imhabba vera ma jongos gatt minn qlubkom u tibgghu
tibnu r-rabta taghkom fuq il-blata li huwa Kristu Ges.

Biss dan il-ferh tal-hniena ta’ Alla huwa ghal kull familja! Mill-fond ta’ galbi tohrog illejla
sejha partikulari:

- lill-gharajjes li jistghu qed jaqtghu qalbhom miz-zwieg, kif ukoll lil dawk li
ghandhom xewqa li jiffurmaw familja imma ghal xi raguni jew ohra xewqithom
ghadha mhix mitmuma;

- lil dawk li ghandhom ulied barra miz-zwieg;

- lil dawk il-mizzewgin li jhossu li hajjithom mhix shiha ghax ma ghandhomx ulied;

- lil dawk il-genituri 1li jeghjew jerfghu Il-piz tqil tat-trobbija u l-edukazzjoni ta’
wliedhom;

- lil dawk il-missirijiet/ommijiet i huma mhassba ghax uliedhom tbieghdu mill-Knisja
jekk mhux ukoll minn Alla;

- lil dawk il-mizzewgin li mhabbithom birdet u ged jghixu bhal ahwa;

- lil dawk il-mizzewgin li kellhom jisseparaw, anki jekk mismuta bid-divorzju;

- lil dawk il-koppji mwegggha minhabba infedelta min-naha ta’ zZwieghom jew
marthom;

- lil dawk li jghixu flimkien imma mhumiex mizzewgin;

- lil dawk li kienu mizzewga u llum qged jghixu fit-tieni relazzjoni;

- lil dawk il-familji fejn hemm il-vjolenza domestika;

- lil dawk il-familji fejn il-membri huma miggeldin minhabba ghira, xi azzjoni hazina,
kelma iebsa li ntqalet, nuqqgas ta’ ftehim, preferenzi bejn l-ahwa, ingustizzja fil-
familja, tqassim ingust tal-wirt;

- lil dawk il-familji fejn hemm ir-rabja antika, is-suppervja, il-pregudizzji, memorja
marida, u ghalhekk l-ulied ma baqghux imorru ghand il-genituri u l-ahwa huma
kontra 1-ahwa;

- lil dawk il-familji li d-demm taghhom verament sar semm tant li jkun hemm min
sahansitra jagla’ l-mejtin mill-ogbra ghax il-mibeghda tant tkun kbira li lanqas il-
mewt ma ggibna f’taghna;



- lil dawk il-familji maghfusa mill-morsa tal-fagar, min-nuqqas ta’ xoghol u mikula
mid-djun;

- lil dawk il-familji li jinsabu migruha ghax ghandhom lil xi hadd mill-membri taghhom
fil-habs;

- lil dawk il-familji milquta mill-mard spec¢jalment fuq i¢-ckejknin;

- lil dawk il-familji mahsuda u mnikkta mill-mewt kiefra u ghall-gharrieda ta’ persuna
ghaziza;

- lill-persuni romol li jisfaw wahidhom u jhossu fughom il-piz tas-solitudni;

- fuq kollox lil dawk li ghax qed jghixu f’xi forma ta’ relazzjoni affettiva differenti miz-
zwieg, huma mcahhdin mill-ghodod tal-hniena ta’ Alla.

Gheziez familji tallaba tal-mizerikordja, dan il-bieb ftahnieh ghalikom biex f’din is-Sena tal-
Gublew tkunu tistghu dduqu I-benna tat-tjubija ta’ Alla li dehret fi Kristu Feddej. Naf li
quddiemna hemm diversi bibien wesghin miftuhin minn fejn nistghu nghaddu; imma 1-bieb
taghna wiehed hu: Gesl Kristu. Ghalhekk, nixtiegkom tigu hawn — possibbilment bhala
familja — biex f’dan is-Santwarju taghha, il-Vergni Marija turina lil Binha Gesu, il-Wic¢ tal-
Hniena tal-Missier, u twassalna biex inhallu lil Binha jghannagna mieghu fis-Sagrament tar-
Rikonciljazzjoni (tal-Qrar) jew fid-djalogu mas-sacerdoti li ser ikunu prezenti biex
jisimghuna u jghinuna nhallu 1-Vangelu tal-Hniena jdawwal is-sitwazzjonijiet imperfetti
taghna u naghmlu pass ’il quddiem fil-mixja gradwali tal-konverzjoni taghna.

Jien ukoll, tallab tal-mizerikordja, matul dan il-Gublew tal-Hniena ser nitlob ghalikom biex
bhall-Familja ta’ Nazareth tmorru lura lejn djarkom “irrikonciljati”, ferhanin ghax tkunu sibtu
mill-gdid dak li kien mitluf.



